
«ՅՈՒՆԻՎԵՐՍԱԼ ՔԼՈԶՐՍ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՆԵՐԴՐՈՒՄԱՅԻՆ ԾՐԱԳՐԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	1. ՀՀ ֆինանսների նախարարություն

	15-05-2025թ.

	
	N 01/2-1/10982-2025

	1․ Նախագծին կից ներկայացված ցանկի 7-րդ և 9-րդ տողերում ներառված՝ ԱՏԳ ԱԱ ծածկագրերը բացակայում են ԵՏՀ խորհրդի 2021 թվականի սեպտեմբերի 14-ի թիվ 80 որոշմամբ հաստատված ապրանքային անվանացանկից:
Հաշվի առնելով վերոգրյալը՝ առաջարկում ենք Նախագծում կատարել համապատասխան փոփոխություններ:

	Ընդունվել է։ 

	[bookmark: _Hlk69199583]2. ՀՀ պետական եկամուտների կոմիտե

	15-05-2025թ. 

	
	N 01/3-2/31976-2025

	Առաջնորդվելով Հայաստանի Հանրապետության կառավարության 2015թ. սեպտեմբերի 17-ի N1118-Ն որոշման հավելվածով հաստատված կարգով՝ «Գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի նկատմամբ սակագնային, մասնավորապես, ներմուծման մաքսատուրքից ազատելու արտոնությունից օգտվելու համար «ՅՈՒՆԻՎԵՐՍԱԼ ՔԼՈԶՐՍ» փակ բաժնետիրական ընկերության կողմից ներկայացված հայտը բավարարելու և արտոնությունը կիրառելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ ներկայացված տեղեկությունները բավարար չեն ԵՏՄ ԱՏԳ ԱԱ տասանիշ ծածկագրով դասակարգման ճշգրտության վերաբերյալ դիրքորոշում հայտնելու համար: 
Հայտնում ենք նաև, որ «ՅՈՒՆԻՎԵՐՍԱԼ ՔԼՈԶՐՍ» փակ բաժնետիրական ընկերությունը (ՀՎՀՀ` 02669212, գրանցված` 26.10.2017թ.) գործում է հարկման ընդհանուր համակարգում, ըստ ներկայացրած վերջին՝ 2025 թվականի մարտ ամսվա եկամտային հարկի և սոցիալական վճարի ամսական հաշվարկի ունի 29 հարկման բազա ունեցող վարձու աշխատողներ։ Ընկերության 2023 թվականի հարկման բազա ունեցող վարձու աշխատողների միջին ամսական թվաքանակը կազմել է 28, իսկ 2024 թվականինը` 32։ Ինչ վերաբերում է ընկերության շրջանառությունից ստացված տարեկան հասույթներին, ապա այս առումով հարկ է նկատի ունենալ, որ ընկերության կողմից իրացման վերաբերյալ դիմումին կից ներկայացված տեղեկատվությունը չի համընկնում հարկային մարմնի տեղեկատվական բազայում առկա տվյալների հետ, ուստի տեղեկատվությունը հանդիսանում է հարկային գաղտնիք, իսկ 12.05.2025թ. դրությամբ ընկերությունը չունի հարկային մարմնի կողմից վերահսկվող եկամուտների գծով ժամկետանց պարտավորություն։
	Ընդունվել է։












	3․ ՀՀ արդարադատության նախարարություն
	13-05-2025թ․

	
	N /27.1/20680-2025

	1․ «Գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի նկատմամբ սակագնային, մասնավորապես, ներմուծման մաքսատուրքից ազատելու արտոնությունից օգտվելու համար «ՅՈՒՆԻՎԵՐՍԱԼ ՔԼՈԶՐՍ» փակ բաժնետիրական ընկերության կողմից ներկայացված հայտը բավարարելու և արտոնությունը կիրառելու մասին» ՀՀ կառավարության որոշման նախագծի հավելվածում նշված օտարալեզու բառերն առաջարկում ենք նշել նաև հայերեն տառադարձությամբ՝ նկատի ունենալով «Նորմատիվ իրավական ակտերի մասին» օրենքի 10-րդ հոդվածի 2-րդ մասի պահանջները:

	Ընդունվել է։



	4․ ՀՀ պետական գույքի կառավարման կոմիտե
	15-07-2025թ․

	
	N 01/10.7/5237-2025

	Հայտնում ենք նաև, որ «Գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի նկատմամբ սակագնային, մասնավորապես, ներմուծման մաքսատուրքից ազատելու արտոնությունից օգտվելու համար «Յունիվերսալ Քլոզրս» փակ բաժնետիրական ընկերության կողմից ներկայացված հայտը բավարարելու և արտոնությունը կիրառելու մասին» ՀՀ կառավարության որոշման նախագծի հետ կապված առարկություններ չունենք։ 
Միաժամանակ տեղեկացնում ենք, որ «Ձեռնարկատեր+Պետություն հակաճգնաժամային ներդրումներ» ոչ հրապարակային մասնագիտացված պայմանագրային ներդրումային ֆոնդի միջոցներից 1,677,000 հազար ՀՀ դրամի չափով «Յունիվերսալ Քլոզրս» ՓԲԸ-ում (այսուհետ՝ Ընկերություն) իրականացված ներդրումների նպատակը հանդիսացել է նոր հոսքագծերի ներմուծումը՝ շուրջ 3,9 միլիոն եվրոյին համարժեք ՀՀ դրամի չափով, որը մինչ օրս չի իրականացվել Ընկերության կողմից՝ տարատեսակ պատճառաբանություններով, այդ թվում՝ ներմուծման մաքսատուրքից ազատելու արտոնություն դեռևս ստացած չլինելու հանգամանքով պայմանավորված։ Այնուամենայնիվ, առկա տեղեկատվության համաձայն հոսքագծերի ներմուծման գործընթացն արդեն սկսվել է, և ընթացիկ փուլում է, ուստի առաջարկում ենք դիտարկել ներմուծման մաքսատուրքից ազատելու արտոնությունը Ընկերությանը հնարավորին սեղմ ժամկետով տրամադրելու հնարավորությունը։
	Ընդունվել է։ Ծրագրի իրականացման ժամկետը կրճատվել է։



